
BOLANI OLIB BERISH VA UCHRASHTIRISH BILAN BOG‘LIQ ISHLARNI
KO‘RIB CHIQISH BO‘YICHA SUD VA HUQUQIY AMALIYOTNING DOLZARB
MUAMMO VA YECHIMLARI

Annotatsiya. Ushbu maqolada bolani olib berish va uchrashuv huquglari bilan bogliq sud va huquqiy
amaliyotning dolzarb muammolari tahlil gilinadi. Sud qarorlarida uchrayotgan nomuvofigliklar, gonunchilikdagi
bo‘shliglar hamda ushbu masalalarning huquqiy tartibga solinishidagi kamchiliklar o‘rganiladi. Bolaning
manfaatlarini ustuvor qo‘ygan holda, ota-onalarning huqugqlari va majburiyatlari muvozanatini ta’minlash
muhimligi ta’kidlanadi. Maqolada shuningdek, sud amaliyotini takomillashtirish, qonunchilikni aniqroq va to‘liq
shakllantirish bo‘yicha tavsiyalar beriladi. Bu yondashuv bolalar manfaatlarini himoya qilish va sud qarorlarining
izchilligini ta’minlashga xizmat giladi.

Kalit so‘zlar: bola, sud, sud ijrochisi, prokuror, vasiylik va homiylik organlari, aliment, voyaga yetmagan bolaning
yashash joyi, ota-onalar, ota-onani o‘rnini bosuvchi shaxslar, oilaviy nizolar.

DOI: https://doi.org/10.47390/SPR1342V5SI11Y2025N66

Ta’kidlash joizki, bolalar huqugqlarini himoya qilish bilan bog‘liq sud amaliyoti bir xil
izohlanmaydi va ko‘pincha o‘zgarib boradi. Buning sababi shundaki, ushbu toifadagi ishlar
murakkab bo‘lib, har doim ham bola manfaatlariga mos keladigan isbotlar yetarli

bo‘lavermaydi. Shu bilan birga, yagona izohlashga moyil bo‘lgan masalalar ham mavjud. Biroq,
oilaviy munosabatlarga oid ijtimoiy alogalar muntazam ravishda va keskin o‘zgarib borganligi
sababli, ushbu sohada bir xil sud amaliyotini shakllantirish hali ham to‘liq amalga oshmagan.
Shu sababli, O‘zbekiston Respublikasi Oila kodeksining ayrim normalarini qo‘llashda yagona
yondashuvga erishish qiyin bo‘lib qolmoqda.[1]

Oilaviy nizolar sudlarda eng kop ko‘rib chiqiladigan ish toifalaridan biridir. Amaliyot
shuni ko‘rsatadiki, ko‘plab da’'volar aliment wundirish, nikohdan ajratish, bolalarning
huquqlarini amalga oshirish va ota-onalik majburiyatlarini belgilash bilan bog‘liq bo‘ladi.
Ko‘pincha turmush o‘rtoqlar o‘zaro kelishuvga erisha olmaydi, xususan, mulkni taqgsimlash,
bolaning yashash joyini belgilash va oilaviy huquq bilan bog'liq boshqa masalalar bo‘yicha
kelishmovchiliklar yuzaga keladi. Bunday holatlarda nizoni faqat sud orqali,
huqugshunoslarning yordami bilan hal gilish mumkin bo‘ladi. Oilaviy nizolar shaxsiy e’tirozlar
bilan murakkablashadi va kamdan-kam hollarda tinch yo‘l bilan hal etiladi. Odatda, taraflardan
hech biri chiqarilgan sud qaroridan to‘liq qonigmaydi.

Bu mavzuga oid olimlarning fikr-mulohazalari va ilmiy ishlarini tahlil qilib ko‘raylik.
O‘zbek huqugshunos olimi M. Mamasiddiqov ta’kidlaganidek, bolani olib berish va
uchrashtirish bilan bog‘liq nizolar jamiyatimizda eng og'rigli muammolardan biridir. Uning
fikricha, bunday nizolarni hal etishda bolaning manfaatlari ustuvor bo‘lishi lozim. Olim oz
tadqiqotlarida sud amaliyotidagi asosiy muammolarni aniqlagan: birinchidan, sudlar ko‘pincha
fagat ota-onaning huqugqlarini e’tiborga olib, bolaning manfaatlarini ikkinchi o‘ringa
qo‘ymoqdalar. Bu esa bola huquqlari to‘grisidagi konvensiya talablariga zid keladi.
Ikkinchidan, psixologlar va ijtimoiy xodimlarning xulosalari yetarlicha e’tiborga
olinmayapti.[2]

Professor 0. Oqyulov esa o‘zining ilmiy ishlarida bolani olib berish masalasida xalqaro
tajribani o‘rganish muhimligini ta’kidlaydi. Uning fikricha, rivojlangan mamlakatlarda bu
masalada mediatsiya institutidan keng foydalaniladi.[3]

Huqugshunos olima Z. Esanova esa bolani uchrashtirish tartibini belgilashda quyidagi
mezonlarga e’tibor qaratish zarurligini ta’kidlaydi:

- Bolaning yoshi va psixologik holati

- Ota-onaning yashash sharoitlari

- Bolaning ta’lim olish tartibi

- Mavsumiy omillar [4]

Professor M. Baratov o‘z tadqiqotlarida sud qarorlarining ijrosi bilan bog'liq
muammolarni ko‘rsatib o‘tadi. Uning fikricha, sud ijrochilari bolani majburiy tartibda olib
berish masalasida maxsus tayyorgarlikdan o‘tishlari lozim.[5]

Ko‘plab olimlar ta’kidlaganidek, bu masalada eng muhimi — bolaning manfaatlarini
himoya qilishdir. Shuning uchun ham sud amaliyotini takomillashtirish, xalqaro tajribani
o‘rganish va milliy qonunchilikni rivojlantirish muhim ahamiyat kasb etadi.

Yuqoridagi olimlarning fikrlarini umumlashtirib, quyidagi xulosalarga kelish mumkin:
birinchidan, Bolani olib berish va uchrashtirish masalalarini hal etishda bolaning manfaatlari
ustuvor bo‘lishi kerak. Ikkinchidan, sud amaliyotini takomillashtirish, xususan psixologlar va
ijtimoiy xodimlar xulosalaridan keng foydalanish lozim. Uchinchidan, mediatsiya institutini
rivojlantirish va xalqaro tajribani o‘rganish zarur. To‘rtinchidan, sud qarorlarining ijrosini

ta’'minlash mexanizmlarini takomillashtirish kerak. Oltinchidan, qonunchilikni rivojlantirish,
xususan “bolaning manfaatlari” tushunchasini aniq belgilab qo‘yish lozim.

O‘zbekiston Respublikasi Oila kodeksidan tashqari, ota-onalar alohida yashaganda
bolalarning yashash joyini belgilash hamda alohida yashovchi ota-onaning ota-ona huquglarini
amalga oshirish bilan bog‘liq nizolarni hal qgilishda sudlar, xususan, 2008-yil 7-yanvardagi
0‘RQ-139 sonli “Bola huqugqlarining kafolatlari to‘g‘risida”gi O‘zbekiston Respublikasining
Qonunini ham qo‘llaydi.[6]

O‘zbekiston Respublikasi Oila kodeksining qoidalarini tushunish va sudlar tomonidan
talqin qilishda bir qator dolzarb muammolar mavjud. Xususan, Oila kodeksida keltirilgan
ko‘plab protsessual normalar umumiy protsessual qonunchilikning ustuvorligi prinsipiga zid
keladi.

O‘zbekiston Respublikasida ajralishdan keyingi farzandlar bilan bogliq masalalar,
jumladan, vasiylik va uchrashuv huquglari, asosan Oila kodeksi va “Vasiylik va homiylik
to‘grisida”gi Qonun bilan tartibga solinadi. Ushbu qonunchilik hujjatlarida vasiylik va homiylik
tushunchalari, ularni belgilash tartibi va ota-onalarning huquq va majburiyatlari umumiy
tarzda bayon etilgan. Shu sababli, sud garorlarida jismoniy va yuridik vasiylik o‘rtasida aniq
farqlash ko‘pincha mavjud emas, natijada bolaning jismoniy va yuridik vasiyligi odatda bir
shaxsga yuklatiladi.

Vasiylik va homiylik to‘grisidagi qonunning 5-moddasida vasiylik va homiylikning
asosiy prinsiplari, jumladan, gonuniylik, insonparvarlik va mehr-shafqat, individual yondashuv
va bolalarni oilada tarbiyalash shaklining ustuvorligi belgilangan.[7] Biroq, ushbu qonunda
jismoniy va yuridik vasiylik tushunchalari alohida ta’riflanmagan. Shuningdek, uchrashuv
huquglari masalasida qonunchilikda aniq ko‘rsatmalar mavjud emas, bu esa sud qarorlarida
turli yondashuvlarga olib keladi. Ba’zi hollarda sudlar uchrashuvlarning davomiyligi va shaklini
belgilasa, boshqa hollarda bu masalalar batafsil yoritilmaydi yoki umuman e’tibordan chetda
goladi.

Umuman olganda, O‘zbekiston qonunchiligida vasiylik va uchrashuv huquqglari bo‘yicha
umumiy qoidalar mavjud bo‘lsa-da, jismoniy va yuridik vasiylikni aniq ajratish hamda
uchrashuv huqugqlarini batafsil tartibga solish masalalarida aniqlik yetishmaydi. Bu esa sud
amaliyotida turli qarorlarning qabul qilinishiga sabab bo‘lmoqda.

Shuningdek, Oila kodeksida barcha protsessual bosqichlarga taallugli bo‘lgan maxsus
protsessual qoidalarni uchratish mumkin. Bular quyidagilarni o‘z ichiga oladi: sud vakolatlarini
belgilash qoidalari; ishda ishtirok etuvchi shaxslar haqidagi qoidalar; isbotlash tartib-qoidalari;
0z huquqlari yoki voyaga yetmaganlarning huquq va manfaatlarini himoya qilish uchun sudga
murojaat qilish huquqiga ega bo‘lgan subyektlar doirasi.

Voyaga yetmagan shaxs ishtirok etayotgan sud ishlari bo‘yicha sud qarorlarida har doim
bolaning manfaatlari ustuvor bo‘ladi. Oila kodeksi voyaga yetmaganlarning huquq va
manfaatlarini himoya qilish bilan bog'liq ishlarni ko‘rib chigishda gqatnashuvchi shaxslarning
aniq doirasini belgilab beradi. Ushbu jarayonda vasiylik va homiylik organlari, prokuror hamda
bolaning manfaatlarini himoya qiluvchi mustaqil vakil muhim rol o‘ynaydi.

Ushbu masalada BMTning “Bola huquglari to‘g’risida”gi konvensiyasi asosida ko‘rib
chiqgiladigan bir gator sud ishlariga misol keltirish mumkin. Ushbu konvensiya har ganday
davlat yoki xususiy muassasa, shu jumladan ijtimoiy ta’'minot organlari, sudlar, ma’muriy va
gonunchilik organlari tomonidan bolalarga oid har ganday harakatlarda bolaning eng yaxshi

manfaatlarini birinchi o‘ringa qo‘yish kerakligini ta’kidlaydi.[8] Shuni qayd etish lozimki,
bolaning yashash joyini belgilash bo‘yicha nizolar umumiy yurisdiksiya sudlarida tobora
ko‘proq uchramoqda. Har bir ota-ona o‘zini bolaning tarbiyasi uchun eng munosib shaxs deb
hisoblaydi, shu bilan birga, ikkinchi ota-ona farzandning moddiy ta’minotini ta’'minlashi kerak
bo‘lgan shaxs sifatida ko‘riladi.

Sudlarda bolaning ota bilan muloqot qilish tartibini belgilashga oid bir necha ishlar
ko‘rib chiqilgan. Ushbu ishlar doirasida vasiylik va homiylik organlari tomonidan da’vogar (ota)
va javobgar (ona)ning yashash sharoitlari tekshirilgan, hamda ota-onalar o‘rtasidagi
munosabatlarning buzilish sabablari o‘rganilgan. Aniqlanishicha, bir sud amaliyotida bola va
onasi yashayotgan uy ularga egalik huquqi asosida tegishli bo‘lmasa-da, u bolaga qulay yashash
sharoitlari bilan to‘liq jihozlangan. Biroq, otaning yashash joyi esa bola yasashi uchun qulay
emasligi aniqlangan.

Shuningdek, aniglanishicha, ota bolani moddiy ta’'minlash uchun aliment to‘lamagan,
buning sababini esa “ona ularni o‘z ehtiyojlari uchun sarflashi mumkin” degan iddao bilan
izohlagan. Bundan tashqari, sud jarayonida otasining onaga qo‘l ko‘targan holati tasdiglangan
bo‘lib, bu bola tomonidan otaga nisbatan salbiy munosabat shakllanishiga sabab bo‘lgan.
Shundan so‘ng, sud quyidagi qarorni qabul qildi: Otaning bola bilan uchrashish huquqini
gisman qanoatlantirish, ya’'ni uchrashuvlar faqat onasi ishtirokida, belgilangan soatlarda va
javobgarning hududida yoki gavjum jamoat joylarida amalga oshirilishi kerak. Da'vogar (ota)
bola uchun aliment to‘lashi shart. Bolaning yashash joyi onaning yashash joyi deb belgilanishi
lozim.

Ota-ona huquqidan mahrum qilingan shaxslar va bolalar huquqlarini himoya qilishga oid
sud amaliyoti tahlili

Statistik ma’lumotlarga ko‘ra, bolalarga nisbatan shafqgatsiz munosabat sababli ota-ona
huquqgidan mahrum qilingan shaxslar soni 59,9% ga kamaygan (2021-yilda 964 nafar bo‘lgan
bo‘lsa, 2023-yilda bu ko‘rsatkich 387 nafarga tushgan). Shuningdek, bola hayoti yoki sog‘lig‘iga
bevosita tahdid mavjudligi sababli ota-onadan ajratilgan bolalar soni 26,4% ga kamaygan
(4682 nafardan 3444 nafarga).[9]

Bolalar huqugqlarini himoya qilishga oid sud amaliyoti asosida quyidagi xulosalar
chiqarish mumbkin:

Bolaning yashash joyi va ota-onasi bilan uchrashuv tartibini belgilash bo‘yicha ishlarni

ko‘rib chiqgishda ikki asosiy muammo mavjud: Dastlabki tayyorgarlik jarayonining yetarlicha
to‘liq olib borilmasligi. Sud jarayonida ota-onalarning yashash sharoitlari, farzand tarbiyasi
uchun ularning daromadlari, guvohlarning ko‘rsatmalari inobatga olinadi, biroq, oilaviy
munosabatlarni chuqur tahlil qilish uchun sud tomonidan majburiy ekspertiza tayinlanmaydi,
Ota-onalar va bolalar o‘rtasidagi psixologik munosabatlarni o‘rganish, ota-onalarning
tarbiyaviy yondashuvlarini baholash amalga oshirilmaydi. Shuningdek, ota-onalar o‘rtasidagi
nizo sabablari va ularning bolaning ruhiy holatiga ta’siri yetarlicha o‘rganilmaydi
va bolalarning fikri har doim ham inobatga olinmaydi.

Ba’zi hollarda yuqoridagi omillarni o‘rganish uchun ekspertiza tayinlangan bo‘lsa-da,
sud bunday ekspertizalar natijasini hisobga olmasligi mumkin. Bundan tashqari, vasiylik
va homiylik organlari tomonidan tuzilgan hujjatlar ko‘p hollarda:

- Oilaviy qonunchilik talablariga to‘liq javob bermaydi;

- Bolaning hayoti va tarbiyasi haqida batafsil va aniq tasvir bermaydi;

- Aslida haqiqiy holatni aks ettirmaydigan, shunchaki rasmiyatchilikka asoslangan

hujjatlar sifatida qolmoqda.

Shu sababli, bolalarning manfaatlarini to‘lig himoya qilish uchun sud amaliyotida
majburiy ekspertiza tayinlash, ota-onalar va bolalar o‘rtasidagi psixologik muhitni chuqur tahlil
qilish, shuningdek, bolalarning fikrini inobatga olish tizimini takomillashtirish lozim.

Yuqorida gayd etilgan muammolar, bizning fikrimizcha, sud ishlarini obyektiv ko‘rib
chiqish imkoniyatini kamaytiradi, chunki bolaning 0z huquglarini himoya qilish borasidagi
fikri yetarlicha inobatga olinmaydi.

Bolaning huqugqlari buzilgani haqidagi fikrini turli mutaxassislar - tarbiyachilar,
o‘gituvchilar, ijtimoiy pedagoglar, psixolog-pedagoglar, voyaga yetmaganlar bilan ishlovchi
inspektorlar hamda vasiylik va homiylik organlari aniqlashi mumkin. Agar voyaga yetmagan
bola shaxsan ushbu tashkilotlarga murojaat qilsa, uning fikri e’tiborga olinishi lozim.

Aliment undirish odatda sud buyrug‘i asosida amalga oshiriladi. Ushbu tartibga ko‘ra,
ota-onalardan biri voyaga yetmagan bolaning moddiy ta’minoti uchun o‘z daromadining
1/4 qismi miqdorida to‘lov amalga oshirishi shart.

Ota-ona huquqgidan mahrum qilish ishlari - davlatning voyaga yetmagan fuqarolarini
himoya qilishga qaratilgan majburiy chora hisoblanadi. Ushbu chorani fagat sud hokimiyati
qo‘llash vakolatiga ega. Shu sababli, ushbu turdagi ishlar bo‘yicha sud amaliyotini
umumlashtirish va tahlil qilish muhim ahamiyatga ega. Turli vaziyatlarda ota-ona huqugidan
mahrum qilish bo‘yicha sud garorlari ushbu masala yuzasidan huquqgni qo‘llash amaliyotini
takomillashtirish uchun asos bo‘lib xizmat qiladi. Bundan tashqari, voyaga yetmaganlarning
huquglarini himoya qilish bo‘yicha qonunchilikni yanada mukammallashtirish imkonini beradi.

Natijada, bu chora fugarolarning, xususan, voyaga yetmagan bolalarning manfaatlarini
samarali himoya qilish uchun mustahkam mexanizm yaratishga xizmat qiladi.

Ajralishdan so‘ng, farzandlarning farovonligini ta’'minlash uchun asosiy masalalar bo'lib,
vasiylik, uchrashuvlar va moddiy ta’'minot majburiyati hisoblanadi. Farzandlik vasiyligi
bolaning jismoniy nazorati va uning tibbiy, ta’lim, sog‘liq va farovonligi bilan bog‘liq gqarorlar
qabul qilish huquqini 0z ichiga oladi. Ajralishdan so‘ng, ota-onalardan biri vasiy ota-ona bo‘lib,
ikkinchisi vasiy bo‘lmagan ota-ona sifatida uchrashuv huquqiga ega bo‘ladi. Uchrashuv huquqi
vasiy bo‘lmagan ota-onaning bola bilan muntazam ravishda aloqada bo‘lish shartlarini
belgilaydi. Sudlar uchrashuvlarning turlari va shakllarini aniqlashi kerak, ular standart, nazorat
ostidagi yoki virtual (uchrashuvlarning o‘tkazilish vaqti va usuliga qarab) bo‘lishi mumkin.
Farzandlik vasiyligi va uchrashuvlarni belgilash, vasiy ota-onaga bolaga g‘amxo‘rlik qilish
xarajatlarini adolatli tagsimlash uchun vasiy bo‘lmagan ota-onaning moddiy ta’'minot

masalasini keltirib chiqaradi. Moddiy ta’minot — bu sud tomonidan vasiy bo‘lmagan ota-onaga
vasiy ota-onaga bolasi voyaga yetguniga qadar muntazam ravishda (odatda har oy) to‘lash
majburiyati yuklatilgan pul miqdoridir.

Qonunchilikdagi bo‘shliglar bolani moddiy ta’minlash masalasiga ham taalluqlidir.
Garchi O‘zbekiston Respublikasi Oila kodeksida vasiy bolmagan ota-onaning bola uchun
moddiy ta’'minot to‘lash majburiyatini belgilasa-da, unda bir gator muhim jihatlar, jumladan,
to‘lanishi lozim bo‘lgan aliment miqdori, uni aniqlash tartibi, to‘lov muddati va uning ijrosi
mexanizmlari haqida yetarlicha aniq ko‘rsatmalar mavjud emas. Natijada, sud qarorlarida turli
tafovutlar kuzatilmoqda.

Sud qarorlarida kuzatilayotgan nomuvofigliklar va huquqiy aniqlikning yetishmasligi
sudyalarning kasbiy malakasini doimiy oshirish va umuman sud tizimining samaradorligini
oshirishga ehtiyoj borligini ko‘rsatadi. Shuningdek, farzandlik vasiyligi, uchrashuv huquqlari va
bolani moddiy ta’'minlash masalalarini oz ichiga olgan aniq va yetarlicha batafsil qonun
hujjatlarining gabul qilinishi zarur. Bu esa sud qarorlarining izchilligi va oldindan bashorat
qilinishi mumkin bo‘lishini ta’'minlashga yordam beradi.

